
Annotatsiya. Mazkur maqolada globallashuv va axborotlashgan jamiyat sharoitida buyuk alloma Abu Ali Ibn Sino
ilmiy-falsafiy merosining dolzarbligi hamda uni zamonaviy ijtimoiy-ma’naviy hayotda qo‘llash masalalari tahlil
gilingan. Shuningdek Ibn Sinoning ilm-fan, axlog, ta'lim-tarbiya va tibbiyot sohasidagi qarashlari zamonaviy
texnologiyalar, ragamli tafakkur va ma’naviy qadriyatlar uyg‘unligida ko‘rib chiqilib, hozirgi globallashuvning
inson tafakkuriga, madaniy merosga va milliy o‘zlikni anglash jarayonlariga ta’siri tahlil etilib, bu jarayonda Ibn
Sino merosidan foydalanishning ahamiyati yoritilgan.

Kalit so‘zlar: globallashuv, axborotlashgan jamiyat, Ibn Sino, ilmiy meros, ma’'naviy qadriyatlar, raqamli tafakkur,
ta’lim va tarbiya.

Kirish. Biz ijtimoiy hayotning barcha jabhalarini globallashuvi va tezkorlik,
kommunikatsiyalarning tez rivojlanishi, integratsiya va o‘zaro bogliglik, yirik ko‘lamli
migratsiyalar va aholining ko‘chishi, urbanizatsiya va ijtimoiy tuzilmalarning gayta tashkil
topishi davrida yashamoqdamiz. Globallashuv insoniyat taraqqiyoti va jamiyat hayotining
jahon miqyosida integratsiyalashishi natijasida sodir bo‘layotgan jarayonlarning olamshumul
ahamiyat kasb etishidir.

Dunyoda insonparvarlik tamoyillari va umuminsoniy tenglik asosidagi siyosiy qayta
qurilmani gayta qurishning teran dunyogqarashisiz, butunjahon masshtabi miqyosida yangi
siyosiy fikrlarni shakllantirmasdan turib, dunyoga keltirib bo‘lmaydi. O‘zbekistonning bugungi
mustagqillik sharoitida o‘tmish ajdodlarimizning g‘oyalari, namunali ishlari muhim ahamiyat
kasb etmoqda. Vatanimizning, jumladan Markaziy Osiyo xalglarining shonli tarixidagi eng
yorqin sahifalardan biri bo‘lgan ilk o‘rta asrlar, ya’ni Uyg‘onish davri ilm-fan, madaniyat, san’at,
adabiyot, falsafiy, diniy fikrlar taraqqiyoti insoniyat tafakkur xazinasiga qo‘shilgan katta hissa
bo‘lib, asrlar mobaynida necha-necha avlodlarimizni o’zining sermazmunligi, universalligi va
insonparvarligi bilan hayratga solib kelmoqda.

Adabiyotlar tahlili va metodlar. Mazkur tadqiqotda globallashuv, axborotlashgan
jamiyat va Ibn Sino merosining falsafiy mohiyatini yoritishga bag‘ishlangan mahalliy va xorijiy
manbalar tahlil qilindi. Xususan, O‘“zbekiston Respublikasi Prezidentining ilm-fan va
ma’naviyatni rivojlantirishga oid farmon va qarorlari, globallashuv jarayonlariga bag‘ishlangan
falsafiy asarlar, shuningdek, Ibn Sino asarlarining hozirgi davrda qayta nashr etilgan manbalari
o‘rganildi. Adabiyotlar tahlili shuni ko‘rsatadiki, Ibn Sino merosi nafagat o‘rta asr Sharq
tafakkurining yuksak namunasidir, balki zamonaviy ilmiy va axloqiy qadriyatlar tizimida ham
o‘z ahamiyatini yo‘qotmagan. Tadqiqotchilar (J. Nasriddinov, A. Erkinov, A. Qodirov, hamda
G'. Aminova va boshqalar) asarlarida Ibn Sinoning ilmiy tafakkuri, insonparvarlik g‘oyalari,
bilim va ma’naviyat uyg‘unligi masalalari keng yoritilgan. Tadqiqotda tahliliy, tarixiy-falsafiy,
giyosiy va konseptual yondashuv metodlari qo‘llanildi.

Natijalar va muhokama. “Markaziy Osiyoda, — deb yozadi akademik M.M.Xayrullayev,
— IX-XII asrlarda vujudga kelgan va uni Ismoil Buxoriy, Forobiy, Beruniy, Ibn Sino, Marg‘inoniy,
Zamaxshariy kabi olimlari bilan jahonga mashhur qilgan madaniy yuksalish Renessans... davri
bo‘ldi” [1, 8-9 b]. Bu davrda, ya’ni IX asr boshlarida bir tabarruk inson dunyoga keldiki, uning
ziyosidan ma’'naviyat va ma'rifat olami yanada yorishdi.

Ibn Sino [2] — (Abu Ali xusayn ibn Abdulloh ibn Sino) (lot. Avitsenna, 980-1037 y.)
Markaziy Osiyo xalqlari madaniyatini o’rta asr sharoitida dunyo madaniyatining oldingi
qatoriga olib chiggan mutafakkirlardan biridir. U bizga 450 dan ortiq ilmiy, falsafiy, badiiy,
ijtimoiy-siyosiy, tibbiyotga oid asarlarni meros qilib qoldirgan. Shulardan bizgacha 150 ga
yaqini yetib kelgan.

Ibn Sino “Shifo kitobi” va “Tabiat durdonasi” asarlarida jismlarning o‘zaro aloqadorligi
va bir-biriga ta’siri tushunchalari orqali, oy, quyoshning odamlarga, hayvonot va o‘simliklar
olamiga ta’siri, yomg'ir, qor, do‘l, sabzavotlar pishishining tezlashuvi, kishilar tanasida sodir
bo‘ladigan o‘zgarishlarning asl sabablarini yoritib bergan. Ibn Sinoning fikricha inson omiliga
tabiiy va ijtimoiy muhitlarning ta’siri alohida ahamiyat kasb etadi. Ayniqgsa, uning taraqqiyotiga
jonli mushohada va ijtimoiy tabaqalarning ta’siri muhim ekanligi qayd etilgan. [3, 40 b]
Vogelikni ma’naviy o‘zlashtirish inson zotiga xos. Insonning hayvonlardan farqi shundaki, Olloh
unga aql in’om etgan. U tufayli, inson, ezgulikni yovuzlikdan, intellektual intellektual yetuklikni
yolg‘on-yashiq, adashishdan, do‘stni dushmandan ajrata oladi. Aql nuri insonni tasodifiy
kuchlar ta’siridan ozod shaxsga aylantiradi. Aql “donishmandlik tarozisi”dir. Bilish jarayonida,
sezgi a’zolari va ularga tayangan, mushohada aqglning eng yaqin ko‘makchilari vazifasini
bajaradi. Mantiq ilmi vositasida, inson, bilmagan narsasini, oldin bilib olgan narsasi orqali, bilib
boradi, to‘g‘ri tafakkur yuritish ko‘nikmalarini hosil giladi.

Tadqiqot davomida globallashuv va axborotlashgan jamiyat sharoitida Ibn Sino ilmiy-
falsafiy merosining ahamiyati turli jihatdan tahlil qilindi. Hozirgi zamonda inson tafakkuri va
ijtimoiy hayotning raqamli texnologiyalar ta’sirida o‘zgarib borayotgani, ma'naviy qadriyatlar
tizimida esa ayrim ziddiyatlar yuzaga kelayotgani kuzatildi. Shu nuqtai nazardan Ibn Sino
merosini chuqur o‘rganish va uni zamonaviy axborot muhitiga uyg‘unlashtirish zaruriyati
aniglashtirildi.

Muhokamalar shuni ko‘rsatadiki, Ibn Sino asarlarida ilgari surilgan ilm-fan, axloq,
ma’'naviyat va tafakkur birligi haqidagi g‘oyalar bugungi kunda ham o‘z dolzarbligini saqlab
golmoqda. U insonni bilim, axloq va ruhiy poklik asosida kamol topishga chorlaydi.
Globallashuv davrida esa bu g‘oyalar insonni ma’naviy parokandalikdan asrash, axborot
ogimida mustaqil fikrlashni shakllantirish, millly va umuminsoniy qadriyatlarni
uyg‘unlashtirish uchun muhim metodologik asos bo‘lib xizmat qiladi.

Tadgiqot natijalariga ko‘ra:

1. Ibn Sino merosi globallashuv jarayonlarida insonni ma’'naviy jihatdan barkamol shaxs
sifatida tarbiyalashda muhim omil hisoblanadi.

2. Uning ilmiy va axloqiy qarashlari axborotlashgan jamiyatda tafakkur madaniyatini
rivojlantirish, ilmiy izlanishlarga falsafiy yo‘nalish berish imkonini yaratadi.

3. Ibn Sino g'oyalari zamonaviy ta’'lim tizimida integrativ yondashuvni, ya'ni ilmiy bilim
bilan ma’naviy qadriyatlarning uyg‘un holda rivojlanishini ta’'minlashda metodik asos
bo‘la oladi.

4. Axborot texnologiyalarining keng qo‘llanilishi sharoitida Ibn Sino merosidan
foydalanish yoshlar ongida axloqiy mas’uliyat, ilmiy izlanish ruhi va insonparvarlik
tuyg‘usini mustahkamlashga xizmat qiladi.

Umuman olganda, Ibn Sino merosi globallashuv va raqamli asrda inson tafakkurini
yangilash, ilmiy-axlogiy muvozanatni tiklash hamda barqaror ma’naviy taraqqiyotga erishish
yo‘lida bebaho manba sifatida qadrlanadi.

Ibn Sino, G‘azzoliy kabi buyuk zotlar uchun xam bilimning oliy pog‘onasini kashf etish
oson bo‘lmagan. Buni ularning biografiyalariga bag‘ishlangan asarlardan bilish mumkin. Lekin
ushbu biografik materialdan insoniyat bundan buyon gaysi yo‘ldan borishi kerakligini aniglash
qiyin. Buning ustiga G‘azzoliy ratsional tafakkur shakli sifatida falsafaning kamchiliklarini
o‘zining ko‘pchilik asarlarida, ayniqsa, “Taxofot al-falosifa” (“falsafaga raddiya” yoki
“falsafadagi ziddiyatlar”) va “Al-Munqaz min ad-dalil” (“xatolardan qaytaruvchi”) kabi
asarlarida yaxshi yoritib bergan va eng to‘g‘ri yo‘l deb so‘fiylar yo‘lini (irratsionallikni) ko‘rsatib
bergan bo‘lsa, Ibn Rushd “Raddiyaga raddiya” nomli yirik asarni yozib G‘azzoliyning fikrlariga
qarshi chiqqan va falsafaning asl mavqeyini tiklashga intilgan edi.

Ibn Sino ijodida esa uzoq vaqt mobaynida ratsional falsafiy tafakkur taraqqiyoti sodir
bo‘lib, keyinchalik uning ham so‘fiylik yo‘liga mayl qilgani ko‘rinadi. Uning “Tayr qissasi”,
“Salamon va Ibsol”, “Hay ibn Yaxzon” falsafiy qissalari hamda “Risolai ishq” asari shundan
dalolat beradi. Shu asarlarida Ibn Sino insonning mistik bilimga qanday erishishi mumkinligini
ko‘rsatgan. Ortodoksal din vakillari esa insonlar ham payg‘ambar bo‘lishi mumkin Ibn Sinoni
bid’atda, degan fikrni bildirgani e’tiqodsizlikda aybladilar. Yuqoridagi sharoit din bilan falsafa
orasida keskin ajralish, garama qarshilikni keltirib chiqardi. Shundan keyin G‘arb
ma’naviyatida ratsional falsafaning mustaqil taraqqiyoti davri boshlandi. uchun keyingi
taraqqiyoti falsafasida falsafaning G‘arb ratsionallashuv, nazariy fanlar bilan uzviy bog‘lanish

yo‘lidan ketdi. Bu falsafa o‘zining ezoterik manbaidan uzoqlasha bordi. Ayni zamonda
ortodoksal dinning ezoterik (irratsional, mistik) jihati orasida ham ajralish kuchaydi. Buni
Mansur Halloj, Nasimiy va boshqa so‘fiylarning fojiali qismatlari misolida ko‘rish mumkin.
(Shularning natijasida hozirgi insoniyat ma’naviy Kkrizisni boshdan) ko‘rsatganiday
kechirmoqda. Lekin XX asr mashhur Hind faylasufi A. Gxoshning qadimgi (metafizikasining),
Sharq ratsional falsafasining xususan, Hind falsafasining G‘arb falsafasidan katta tarixiy oliy
haqgiqatning farqi bor edi. “Sharq donishmandlari — deydi u tabiatini intellekt (aql) yordamida
aniqlashga harakat qilganlar. Lekin ular, birinchidan, intellektni haqiqatni kashf etishning eng
oliy u ana shu vositasi deb hisoblamaganlar, balki uni ikkinchi o‘ringa qo‘yganlar. Birinchi
o‘ringa hamisha ruhiy, intuitiv bilimni qo‘yganlar. Bilimga zid keladigan intellektual fikrlarni
nohaqiqiy deb hisoblaganlar; ikkinchidan xar bitta falsafa ongni oliy “xol” ga erishtiradigan oz
amaliy yo‘li (tariqati) bilan qurollangan edi. Shu tarzda, garchi ish fikriy jarayondan boshlangan
tagdirda ham, ularning maqsadlari o‘zlarini intellektual bilish doirasidan pirovard
chigaradigan “xol” ga erishuvdan iborat bo‘lgan” .[4,22-26b] to‘g'ri tushuntirishicha, Yevropa
falsafasida esa, A. Gxoshning qarama qarshi an’ana shakllandi. “Fikr, intellekt, mantiqiy aql va
hatto eng oliy chegara deb tobora ko‘proq eng oliy vosita garaladigan bo‘la bordi”. Shuning
uchun Yevropa falsafiy tafakkuri hattoki Xudoni yoki Mutlagdan (Absolyutni) bilishga intilgan
chog‘ida xam intellekt doirasidan tashqariga chigmadi. Lekin intellekt oliy Haqiqatni yaxlit
xolda bilishga qodir emas; u fagat Haqiqatni qidirib yurishi, goho uning ayrim (fragmentar)
obrazlarini tutib olishi va ularni bir-birlari bilan qo‘shishga urinishi mumkin. Lekin u oliy
Haqiqatni bila olmaydi; u faqat sun’iy obrazlar yoki obrazlar kombinatsiyasini yaratib, uni
tasavvur etishga urinishi mumkin xolos. Shuning uchun Yevropa fikriy taraqqiyotining natijasi
agnostitsizm bo'‘lishi kerak edi.

A. Gxoshning bu fikrlaridan kelib chiqib, Ibn Rushd va G‘azzoliy oralaridagi ziddiyatni,
ya'ni ratsional tafakkurning Ruxiylikka (irratsionallikka nisbati masalasida kelib chiggan
bahsni quyidagicha yechish mumkin. Ratsional tafakkur va uning oliy shakli bo‘lgan ratsional
falsafa insoniyat ongining irratsional bosqichga ko‘tarilishiga qadar kerak bo‘ladigan muhim
pog’onadir. Bu pog‘ona agar yaxshi rivojlantirilsa inson ko‘tarilishi kerak bo‘lgan boshqa, oliy
pog’ona mavjudligini tan olishga olib keladi. Lekin sof intellekt (gorizontal faoliyat) sohasida
qolib ketish hagiqatni bilishga yordam bera olmaydi. Shuning uchun xam Ibn Sinoday buyuk
aql egalari ratsional tafakkur doirasidan chiqib, oliy haqigatni bilish pog‘onasiga ko‘tarilganlar.
Ibn Sino ijodiy evolyutsiyasi misolida biz ratsional va irratsional ong orasidagi bog‘lanish
manzarasini, uning nagadar murakkabligini tasavvur etolamiz. Lekin Ibn Sino yashagan u
davrlarda ratsionallikdan chiqqan irratsionallikka ko‘tarilish ayrim buyuk shaxslar oldida
turgan muammo edi, endilikda butun insoniyat, hech bo‘lmaganda uning eng oliy, intellektual
gatlami shunday pog‘onaga ko‘tarilishi imkoniyati pishib yetildi. Bir vaqtlar evolyutsiya
zanjirida “aqlli inson” bo‘lsa, endi qanday ajralib dunyosidan hayvonot “Supramental
insonning” butun insoniyatdan ajralib chiqadigan vaqti keldi. [5, 218 b] Bunday inson uchun
din, falsafa, san’at, fan ayrim xolda emas, balki bir butun, o‘zaro integrallashgan xolda mavjud.
Shuning uchun bu insoniyat uchun yo din, yo falsafa, yo fan degan muammo yo‘q, balki hammasi
ham o‘z o‘rnida kerak, degan yechim bor. Forobiy, Ibn Sino, G‘azzoliy, A. Gxosh kabi buyuk
xizmat egalari o'z faoliyatlari bilan shu yo‘lni ko‘rsatib berdilar.

Xulosa o‘rnida ta’kidlash joizki, Globallashuv va axborotlashgan jamiyat sharoitida
insoniyat oldida turgan eng muhim vazifalardan biri - texnologik taraqqiyot bilan bir gatorda

ma’naviy-axloqiy yuksalishni ham ta’minlashdir. Shu nuqtai nazardan, buyuk alloma Abu Ali
Ibn Sino merosi zamonaviy inson tafakkurining yo‘lchi yulduziga aylanmoqda. Uning ilmiy-
falsafiy qarashlari insonni borligni bilishga, 0z “men”ini anglashga, ruhiy poklanish va tafakkur
yuksalishiga chorlaydi.

Ibn Sino merosidan foydalanish globallashuvning murakkab jarayonlari ichida
insoniyatni ma’naviy tanazzuldan asrash, millly va umuminsoniy qadriyatlarni
uyg‘unlashtirish, tafakkur madaniyatini rivojlantirish uchun mustahkam nazariy asos bo‘lib
xizmat qiladi.

Bugungi axborotlashgan davrda allomaning ilm va axlogni bir butun tizim sifatida
ko‘rgan qarashlari bizni faqat texnik yoki iqtisodiy yutuqlarga emas, balki ma'naviy kamolot
sari yo‘naltiradi. Shuning uchun Ibn Sino merosidan foydalanish nafaqat tarixiy qadriyatni
anglash, balki zamonaviy jamiyatni ma’naviy uyg‘otish, insonni ruhiy va intellektual jihatdan
mukammallashtirishning falsafiy mezonidir.

